
〈副陝西新置蕃落。及招置河北廣威等軍兵。請受等攴用。契勘日近。所在官司徃徃緣邊事。攴借過上件錢物。即未有撥還之期。竊慮有悮指准。詔〉

〈今後雖得朝㫖。許攴借諸司封樁錢物。其兩色錢即不得一例借攴。如違。其應干官吏。並依擅攴借封樁錢物法科罪。　徽宗大觀二年。六月二十〉

〈一日。詔内外馬步軍。自今更不封樁衣糧。應干闕額。依舊招填。其例物於已樁闕額錢物内攴給。　三年七月二十二日。詔應内外禁軍闕額請受。〉

〈依熈寧元豐以來舊法封樁。仍具狀申樞宻院。　政和元年。七月二十四日。詔内外禁軍闕額封樁錢。自今應官司陳乞攴借者。及攴遣主司。並科〉

〈違制之罪。應今日以前借過未還者。並注于籍。限三年拘轄撥還。仍先具逐件錢物。元借年月事因。已未還數申樞宻院。今後每季依此。　四年八〉

〈月十三日。樞宻副承㫖范訥言。京畿提刑司乞免封樁。禁軍闕額。時眼賞給等。緣禁軍闕額請給。始自熈寧十年爲頭封樁。及元豐四年六月王得〉

〈臣申。請封樁勘給式。聲說應係合請衣賜賞給錢帛節料衣襖之類。並依旁式收破供申。今來所乞。有礙前後條令。詔申明行下。餘路依此。　八年〉

〈五月二十七日。樞宻院言勘會樞宻院所管諸路禁軍闕額錢物。並降指揮變易輕貨上京。於左藏庫送納。令宣㫖庫空法。今擬脩下條。諸禁軍闕〉

〈額封樁物。應變易輕貨上京者。逐州具管押人職依姓名。納訖年月日交付與左藏庫。是何人收領。文狀入急遞申樞宻院。詔依脩定。　宣和元年〉

〈三月十三日。樞宻院言契勘在京。及諸路内外禁軍闕額。封樁匹帛錢物不少。竊慮内外官司用例。起請借攴截撥使用。詔内外官司敢有奏請借〉

〈用者。以違制論。不以丢官赦降原减。雖奉特㫖衝改。仰樞宻院執奏。　六年三月十九日。户部奏前權發遣寧州游醰札子。諸州軍封樁禁軍闕額〉

〈旁。每月並依見管禁軍於勾院通勘。并春冬衣賜及坐庫等。既勘成熟旁。徃徃逐處公吏。偷盗出上件熟旁。與外人結合揩改。便與見管禁軍一例〉

〈夾帶攴請。欲乞將已勘成熟旁。令逐州長貳拘收毁抹。未勘者截日住罷。委是有補漕計。從之。　高宗建炎元年。十月初九日。詔諸路帥司及轉運〉

〈司同其計會。一路合添兵數。及每歲所收。可以供贍若干。可以令諸州各具申尚書省樞宻院。及諸路帥司轉運司。不得隱漏鹵莽。所有舊管軍兵。〉

〈止據見管人數外。將合樁闕額錢。亦計入今來。可充招贍新軍之數。　二年二月二十八日。詔靖康元年正月一日。至建炎二年正月一日。已前逃〉


〈亡事故軍兵。合攴錢糧。通爲闕額數目。除陝西路依舊招填舊闕。及京畿京西河北京東河南路。依今來措置。專招可以制禦鐵騎振華新軍外。餘〉

